
I f @ hitzarmenaren negoziazioa
A

2012/12/03

Arabako

> Metalgintza

DATORREN UZTAILAREN 7a BAINO LEHEN EZ BADUGU
HITZARMENA BERRITZEKO AKORDIORIK ADOSTU, HAU

DESAGERTU EGINGO DA

EAEko Metalgintzako mahaiak desblokea-
tzeko proposamena aurkeztu berri du
LABek. Proposamenak aurtengo muinari
erantzuten dio, hau da, soldata igoerari eta
lan erreformak sortu dituen ondorioak
ekiditzeko hitzarmenaren blindajeari.

Dagoeneko jakin badakizu, Arabako metalgintzako hitzar-
mena arrisku bizian dagoela, azken lan erreformek eta nego-
ziazio kolektiboaren erreformak eraginda.

Datorren uztailaren 7a baino lehen ez badugu hitzarmena
berritzeko akordiorik adostea lortu hau desagertuko da; es-
tatu mailako sektoreko hitzarmenak aplikatuz (hitzarmenik
balego), eta halakorik ez balego, Langileen Estatutuak.

Hitzarmenaren desagerpenak sekulako ondorioak ekarriko
lizkiguke, esaterako, lehen mailako ofizialaren kategoriarekin
urteko lan sari gordina 20.140 €-tik 8.979€ jasotzera pasako
litzateke eta 1735 orduko lanalditik 1826ra, baita eskubide
askoren galera ere (istripuagatik IT osagarriak, baimenak...)

Honek hiru hamarkadetan horrenbeste izerdi isuri dugun bo-
rrokarekin lortu ditugun eskubideak kolpe batez galtzea

ekarriko luke.

Patronala, bere aldetik, denbora bere alde igarotzen ari dela

jakitun, mozkin gehiago lortuko duelakoan, negoziazio ma-
haia trabatuz oso eroso sentitzen da.

Egoera honetan, mahaia trabatua eta zazpi hilabetean, uz-
tailaren 7an zehazki, gure hitzarmena desagertuko den be-
netako mehatxupean, LABek deritzo garaia heldu dela
erabakimenez ekin diezaiogun probintziako hitzarmenen al-
deko borrokari, gure eskubideak defendatzeko bide gisa,
baita hemen negoziatzen jarraitzeko ere.

Horretarako LABek proposamen bat aurkeztu du egungo
hitzarmenaren oinarritik abiatuta, aurtengo muinari erantzun
behar diona, hau da, soldata igoera eta lan erreformak
sortu dituen ondorioak ekidin edo gutxituko dituena:

Hau ez da berez LABek defendatzen dituen edukien propo-
samena, herrialdeko hitzarmena salbatzeko proposamena
baizik, Arabako metalgintzako langile guztientzat erantzun-
kizunez egindakoa.

> Indarraldia: 3 urte (2011, 2012 eta 2013)

> Soldata: KPI + 1'5

> Ultraktibitatea edo hitzarmen berri bat adostu
arte indarrean jarraitu.

> Aldebakarreko deskuelgeari ez. Derrigorrezko
bitartekotza alde batera utzita.

> Enpresa mailan, probintziako hitzarmenaren
azpitik ez negoziatzeko alderdien konpromisoa.




Egungo krisialdia egoeran, inoiz baino ezinbestekoa gerta-
tzen zaielako langileei aipatu eskubideen defentsa. Estatu
mailako hitzarmenak ez direlako probintziakoaren inolako al-
ternatiba. Probintziako hitzarmenik gabe, milaka eta milaka
langileak eskubiderik zein enplegurik gabe uzten ditugu-
lako, alde batean baztertzen ditugulako.

Printzipioz, euren baldintzak negozia ditzazketen enpresei
ere, epe motzean, ondorio kaltegarriak ekarriko dizkie, gure
hitzarmen probintziala galtzen uzten badugu.

LAB-ek negoziazio kolektiboaren estrategia integrala du.
LAB-en ustez negoziazio esparru guztiak borroka esparruak
dira eta ez diegu uko egingo. Hitzarmen probintziala defen-
datzen dugu, baita enpresarena ere. LAB-en ustez bi eremu
hauek osagarriak dira. Ez dugu euren ezberdintzea ulertzen,
zertan ekartzen dion onura enpresa mailako negoziazioari,
hitzarmen probintziala galtzen badugu erreferantzia gisa eta
alderantziz. Ez dugu eskubiderik soberan, gaur egun are
gutxiago.

“Hitzarmenaren desagerpenak seku-
lako ondorioak ekarriko lizkiguke, esa-
terako, lehen mailako ofizialaren
kategoriarekin urteko lan sari gordina
20.140 £€tik 8.979€ jasotzera pasako li-
tzateke eta lanaldia 1735 ordutik
1826ra”

LABek argi dauka borrokaren bidez soilik mantenduko ditu-
gula gure eskubideak, eta helburu horretarako beharrez-
koak gerta daitezkeen mobilizazio neurri guztiak aurrera
eramango ditugula erabaki dugu. Ez gara horrenbeste urtez
borrokan aritu, orain, ezertxo ere egin gabe, gure eskubi-
deak galtzen ari garela ikusteko.

Borroka horretan, sindikatuen arteko akordioak lotzearen
beharra sustatuko du LABek, elkar hartuz mobiliza gaitezen
gure eskubideen defentsan. Sindikatuen batasuna sinesten
dugu, patronalari aurre egiteko tresna eragingarri gisa.
Hortaz, Arabako patronalari dagokio LABek botatzen dion
erronkari eustea eta ataka hura gainditzea. Garaia da busti
daitezen probintziako hitzarmenen defentsan.

Metalurgialari guztioi dagozkigun eskubideen defentsarekin
lotuak gaude. Ez diegu hutsik egingo!

DENON ARTEAN
LORTUKO DUGU

GURE ESKUBIDEAK
DEFENDA DITZAGUN

JOTA KE
HERRIALDEKO
HITZARMENAREN ALDE!!!

www.labsindikatua.org

